
Convenit omnes

Convenit omnes in regimine constitutos dominicis
obedire preceptis atque ei, per quem regnant, colla
subicere, ut regni illius mereantur esse participes, quod
fine caret, quod semper sine iactura, sine merore durabit.
Tunc enim credimus nostri culminis solium adaugere
et regnum nostrum provide stabilire confidimus, cum
ecclesiarum dei et locorum venerabilium, in quibus
placens deo religio militat, profectibus favorabiliter
providemus.


